З А П И С Н И К

од шеесет и петтата седница  на Советот на Општина Богданци

одржана на 03.03.2025 година  
 Седницата се одржа во 14.00 часот во  салата на Советот на Општина Богданци.
 На седницата присуствуваа: 11 (единаесет) члена на Советот на Општина Богданци од вкупно 11 (единаесет) и тоа: Љупчо Карапеев, Борис Ванчев, Елена Шутарова, Никола Шелдаров, Стојанка Ангелковиќ, Анила Роглева, Динко Олумчев, Никола Стратров, Стоимир Дронов, Михаил Тодоров и Борис Роглев. 
Претседателот на Советот откако констатира дека има кворум за работа и одлучување на Советот ја отвори седницата.
Претседателот за работа на седницата го предложи следниот 

ДНЕВЕН РЕД
1. Предлог-Одлука за давање согласност за намената на инвестицијата и за обезбедените средства за реализација (Проект: Подобрување на комуналните услуги во Југоисточниот плански регион преку набавка на возила за општините Богданци и Ново Село);

2. Предлог- Одлука за давање согласност за намената на инвестицијата и за обезбедените средства за реализација (Проект: Зголемување на безбедноста во сообраќајот преку утврдување на режим на сообраќај на локални патишта и улици во Општина Богданци).

Претседателот отвори дискусија по предложениот дневен ред. 
Бидејќи никој не се јави за збор се премина на гласање по предложениот дневен ред. Дневниот ред се усвои со 10 (десет)  гласа „За“. Елена Шутарова не беше во салата во моментот на гласање.


Се премина на работа по усвоениот дневен ред.

Точка 1. Предлог-Одлука за давање согласност за намената на инвестицијата и за обезбедените средства за реализација (Проект: Подобрување на комуналните услуги во Југоисточниот плански регион преку набавка на возила за општините Богданци и Ново Село)
Претседателот отвори дискусија по доставената Одлука за давање согласност за намената на инвестицијата и за обезбедените средства за реализација (Проект: Подобрување на комуналните услуги во Југоисточниот плански регион преку набавка на возила за општините Богданци и Ново Село) и најпрво му даде збор на Митко Влахов од општинската администрација кој ја  образложи  предложената одлука.
Дискусија по оваа точка имаа: Стоимир Дронов кој праша  за колку возила се работи кои треба да се набават, а Митко Влахов рече дека се работи за  едно возило губретарка. Михаил Тодоров праша дали со набавката на оваа возило ќе се покрие собирањето на смет, на што Митко Влахов рече дека уште трактор со приколка е потребен. Градоначалникот рече дека во разговор со комуналното претпријатие е кажано дека ќе им биде од голема помош. Борис Роглев праша дали се знае за какво возило се работи, а Митко Влахов рече дека  е направено истражување на пазарот и дека набавката ќе оди преку центарот, не преку општината. 
Бидејќи немаше други за дискусија се премина на гласање по предложената одлука. Одлуката се донесе со11 (единаесет) гласа „За“.  
Точка 2. Предлог- Одлука за давање согласност за намената на инвестицијата и за обезбедените средства за реализација (Проект: Зголемување на безбедноста во сообраќајот преку утврдување на режим на сообраќај на локални патишта и улици во Општина Богданци)

Претседателот отвори дискусија по доставената Одлука за давање согласност за намената на инвестицијата и за обезбедените средства за реализација (Проект: Зголемување на безбедноста во сообраќајот преку утврдување на режим на сообраќај на локални патишта и улици во Општина Богданци) и најпрво му даде збор на Митко Влахов од општинската администрација кој ја  образложи  предложената одлука.
Дискусија по оваа точка имаа: Михаил Тодоров кој праша дали ќе се реализираат овие проекти оваа година и дека е многу задоволен затоа што ќе се обезбедат средства за сообраќајна сигнализација за населените места. Митко Влахов рече дека за проектот за сообраќајна сигнализација има рок од 7 месеци, а за набавката на возило 4 месеци и се очекува дека со месец ноември треба да се завршат и двете набавки.  Стоимир Дронов рече дека прво треба да се решат патиштата, а потоа сообраќајната сигнализација. Митко Влахов рече дека улиците низ населените места се завршени.

Бидејќи немаше други за дискусија се премина на гласање по предложената одлука. Одлуката се донесе со 7  (седум) гласа „За“ и 4 (четири) гласа „Воздржан“ (Стоимир Дронов, Љупчо Карапеев, Анила Роглева и Борис Роглев)..  

Дневниот ред беше исцрпен и претседателот ја затвори седницата.

Бр. 08 -454/1     

     
                                                     Претседател 

03.03.2025 год.

        

  
           на Советот на Општина Богданци

Богданци





                            Борис Ванчев

